
Bhaktachintamani Stava

ப⁴க்தசிந்தாமணிஸ்தவ:

குர்வே ப்ரணம்ய ஸீதேஶம் வ்யாஸம் போ³தா⁴யநம் ததா² ।
பூர்ணாநந்த³ம் கு³ரும் நத்த்வா ப⁴க்தசிந்தாமணிஸ்தவம் ॥ 1॥
ஸ்வஸ்ய சாவ்யபி⁴சாரேண ப⁴க்தியோகே³ந ஸேவநாத் ।
லப்⁴யதே யஶ்ச தம் ராமம் ப⁴க்தசிந்தாமணிம் ப⁴ஜே ॥ 2॥
ஸ்வாத்மநிவேத³நாச்சாத² கர்மஜ்ஞாநாநிப⁴க்தித: ।
லப்⁴யதே யஶ்ச தம் ராமம் ப⁴க்தசிந்தாமணிம் ப⁴ஜே ॥ 3॥
ஆவேஶ்ய ஶ்ரத்³த⁴யா சித்தம் நித்யயுக்தைருபாஸநாத் ।
லப்⁴யதே யஶ்ச தம் ராமம் ப⁴க்தசிந்தாமணிம் ப⁴ஜே ॥ 4॥
ஶ்ரவணாத் கீர்த்தநாத் ஸ்தோத்ராத்³ யதநாச்ச த்³ரு’ட⁴வ்ரதை: ।
லப்⁴யதே யஶ்ச தம் ராமம் ப⁴க்தசிந்தாமணிம் மஜே ॥ 5॥
யஜநாத்³ ப⁴ஜநாச்சாத² நமநாந்மநநாத் ததா² ।
லப்⁴யதே யஶ்ச தம் ராமம் ப⁴க்தசிந்தாமணிம் ப⁴ஜே ॥ 6॥
ப⁴க்த்யைவாநந்யயா ப⁴க்தைர்ஜ்ஞாயதே த்³ரு’ஶ்யதே ததா² ।
லப்⁴யதே யஶ்ச தம் ராமம் ப⁴க்தசிந்தாமணிம் ப⁴ஜே ॥ 7॥
ஸித்³தா⁴ந்தசக்ரவர்த்திஶ்ரீஶ்ரியாநந்தா³ர்யநிர்மித: ।
பட²தாம் மக்திதோ³ பூ⁴யாத³ ப⁴க்தசிந்தாமணிஸ்தவ:॥ 8॥
இதி ஜக³த்³கு³ரு ஶ்ரீ ஶ்ரியாநந்தா³சார்ய ஸித்³தா⁴ந்தவிஜயிநாக்ரு’த:
ப⁴க்தசிந்தாமணிஸ்தவ:ஸம்பூர்ண: ।

